
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՇՎԵՔՆՆԻՉ ՊԱԼԱՏ

[bookmark: _Hlk509559606][image: http://www.parliament.am/laws_images/148.jpg]


ԸՆԹԱՑԻԿ ԵԶՐԱԿԱՑՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆՈՒՄ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՎԵՑ ԱՄԻՍՆԵՐԻ ԿԱՏԱՐՄԱՆ ՀԱՇՎԵՔՆՆՈՒԹՅԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ













2023

ԲՈՎԱՆԴԱԿՈՒԹՅՈՒՆ
I.	ԲՈՎԱՆԴԱԿՈՒԹՅՈՒՆ	2
II.	ՆԵՐԱԾԱԿԱՆ ՄԱՍ	3
III.	ՀԱՊԱՎՈՒՄՆԵՐԻ ՑԱՆԿ	5
IV.	ԱՄՓՈՓԱԳԻՐ	6
V.	ՀԱՇՎԵՔՆՆՈՒԹՅԱՆ ՀԻՄՆԱԿԱՆ ԱՐԴՅՈՒՆՔՆԵՐ	7
VI.	ՀԱՇՎԵՔՆՆՈՒԹՅԱՆ ՕԲՅԵԿՏԻ ՖԻՆԱՆՍԱԿԱՆ ՑՈՒՑԱՆԻՇՆԵՐԸ	9
VII.	ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ	11
1.	ՆԵՐԿԱՅԱՑՎԱԾ ԿԱՏԱՐՈՂԱԿԱՆՆԵՐԻ ԳՆՈՒՄՆԵՐԻ PPCM ՀԱՄԱԿԱՐԳ ՄՈՒՏՔԱԳՐԵԼՈՒ ՎԵՐԱԲԵՐՅԱԼ	11
VIII.	ՀԵՏՀՍԿՈՂԱԿԱՆ ԳՈՐԾԸՆԹԱՑ	14
1.	ԱՌԱՋԱՐԿՈՒԹՅՈՒՆՆԵՐԻ ԿԱՏԱՐՄԱՆ ՎԵՐԱԲԵՐՅԱԼ	14
1.1.	Առաջարկություն 1	14
1.2.	Առաջարկություն 2	15
1.3.	Առաջարկություն 3	17
1.4.	Առաջարկություն 4	18
2.	ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐԻ ՎԵՐԱԲԵՐՅԱԼ	18
2.1.	Ավտոմոբիլային տրանսպորտի ոլորտում գործող լիցենզիաների վերաբերյալ	18
2.2.	Օդանավակայանի տաքսի ծառայության լիցենզիաների վերաբերյալ	19
2.3.	Այլ գերատեսչությունների հետ համագործակցության վերաբերյալ	19
2.4.	Տեխնիկական զննություն չանցած տրանսպորտային միջոցների վերաբերյալ	20
2.5.	Միջպետական և հանրապետական նշանակության ճանապարհների վրա կատարված կապիտալ ծախսերի վերաբերյալ	21
IX.	ԱՌԱՋԱՐԿՈՒԹՅՈՒՆՆԵՐ	23



[bookmark: _Toc149829844]ՆԵՐԱԾԱԿԱՆ ՄԱՍ
	
Հաշվեքննության հիմքը
	ՀՀ հաշվեքննիչ պալատի 2023 թվականի հուլիսի 27-ի թիվ 108-Ա-2023 որոշում։

	Հաշվեքննության օբյեկտը
	ՀՀ տարածքային կառավարման և ենթակառուցվածքների նախարարություն։

	Հաշվեքննության առարկան
	2023 թվականի պետական բյուջեի վեց ամիսների մուտքերի ձևավորման և ելքերի իրականացման կանոնակարգված գործունեություն:

	Հաշվեքննության առարկայի չափանիշները
	«ՀՀ 2023 թվականի պետական բյուջեի մասին» ՀՀ օրենք, «ՀՀ բյուջետային համակարգի մասին» ՀՀ օրենք, «Գանձապետական համակարգի մասին» ՀՀ օրենք, «Հանրային հատվածի կազմակերպությունների հաշվապահական հաշվառման մասին» ՀՀ օրենք, «Գնումների մասին» ՀՀ օրենք, «Լիցենզավորման մասին» ՀՀ օրենք, «Ավտոմոբիլային տրանսպորտի մասին» ՀՀ օրենք, «Պետական տուրքի մասին» ՀՀ օրենք, ՀՀ կառավարության 29.12.2022 թվականի «ՀՀ 2023 թվականի պետական բյուջեի կատարումն ապահովող միջոցառումների մասին» թիվ 2111‑Ն որոշում, ՀՀ կառավարության 04.05.2017թ. «Գնումների գործընթացի կազմակերպման կարգը հաստատելու և ՀՀ կառավարության 2011թ. փետրվարի 10‑ի N168-ն որոշումն ուժը կորցրած ճանաչելու մասին» թիվ 526-Ն որոշում, և այլ իրավական ակտեր։

	Հաշվեքննությունն ընդգրկող ժամանակաշրջանը
	2023 թվականի հունվարի 1-ից մինչև 2023 թվականի հունիսի 30-ը ներառյալ:

	Հաշվեքննության կատարման ժամկետը
	2023 թվականի հուլիսի 31-ից մինչև 2023 թվականի հոկտեմբերի 31-ը:

	Հաշվեքննության մեթոդաբանությունը
	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական,  համապատասխանության և պետական բյուջեի երեք, վեց, ինն ամիսների և տարեկան կատարման հաշվեքննության մեթոդաբանությունների համաձայն։
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, վերլուծական ընթացակարգ և վերահաշվարկ ընթացակարգերը:

	Հաշվեքննությունն իրականացրած կառուցվածքային ստորաբաժանում
	Հաշվեքննությունն իրականացվել է ՀՀ հաշվեքննիչ պալատի վեցերորդ վարչության կողմից, որի աշխատանքները համակարգում է ՀՀ հաշվեքննիչ պալատի անդամ Արմեն Գևորգյանը։

ՏԿԵՆ – Հայաստանի Հանրապետության տարածքային կառավարման և ենթակառուցվածքների նախարարություն,
PPCM - Գնումների պլանավորում և պայմանագրերի կառավարում (Procurement Planning and Contract Management):

«Հայաստանի Հանրապետության 2023 թվականի պետական բյուջեի մասին» ՀՀ օրենքով որպես կատարող Նախարարությանը նախատեսվել է հատկացնել 127,023,297.9 հազ. դրամ, հետագա փոփոխությունների արդյունքում այն ավելացել է 50,119,951.83 հազ. դրամով և կազմել 177,143,249.73 հազ. դրամ: Այդ թվում՝ վեց ամիսներին նախատեսվել էր հատկացնել 45,084,419.10 հազ. դրամ, ՀՀ կառավարության որոշումներով այն ավելացել է 9,862,299.73 հազ. դրամով և կազմել 54,946,718.83 հազ. դրամ։
Նախարարության կողմից պետական բյուջեի առաջին կիսամյակը բնութագրվում է կատարման ցածր մակարդակով՝ ծախսերը կատարվել են 36,570,090.07 հազ. դրամ գումարով և կազմել ծրագրային 54,946,718.83 հազ. դրամ ցուցանիշի 66.55%-ը։
Գնումների PPCM համակարգում մի շարք գնման գործընթացների մասով կատարողական ակտերի վերաբերյալ հանձնման-ընդունման արձանագրություններ առկա չեն։
Առկա է անհամապատասխանություն ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման կարգի» 110-րդ կետի 1-ին ենթակետի պահանջի հետ։


Հավելված
Հաստատվել է ՀՀ Հաշվեքննիչ պալատի
2023թ. հոկտեմբերի 31-ի թիվ 152-Ա որոշմամբ
0

։

ՀՀ տարածքային կառավարման և ենթակառուցվածքների նախարարությունում 2023 թվականի պետական բյուջեի վեց ամիսների մուտքերի ձևավորման և ելքերի իրականացման կանոնակարգված գործունեության հաշվեքննության շրջանակներում հաշվեքննության օբյեկտից ստացված տեղեկատվությունը բավարար է հաշվեքննության իրականացման համար։
Հաշվեքննության ընթացքում խեղաթյուրումներ չեն հայտնաբերվել։
Հաշվեքննության օբյեկտի կողմից ներկայացված հաշվետվությունները խեղաթյուրված չեն։
Հաշվեքննության արձանագրության վերաբերյալ հաշվեքննության օբյեկտի կողմից առարկություններ չեն ներկայացվել։
Հաշվեքննության արդյունքում արձանագրվել է հետևյալ անհամապատասխանությունը.
 ՀՀ կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 110‑րդ կետի նկատմամբ, համաձայն որի՝ Էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված սույն բաժնով սահմանված գործողություններն իրականացվում են էլեկտրոնային գնումների համակարգի միջոցով, հաշվի առնելով հետևյալ առանձնահատկությունները`
1) պայմանագրի կամ դրա մի մասի ընդունման նպատակով պայմանագիր կնքած անձը դրանով սահմանված ժամկետում էլեկտրոնային գնումների համակարգի միջոցով պատվիրատուի ղեկավարին է տրամադրում իր կողմից հաստատված հանձնման-ընդունման արձանագրությունը: Պատվիրատուի ղեկավարը հանձնման-ընդունման արձանագրությունն ստանալուն հաջորդող աշխատանքային օրը, նույն համակարգի միջոցով տրամադրում է պատասխանատու ստորաբաժանմանը,
2) սույն կետի 1-ին ենթակետում նշված հանձնման-ընդունման արձանագրությունն ստանալուց հետո պատասխանատու ստորաբաժանման` գնման հայտը նախագծած ներկայացուցիչն էլեկտրոնային գնումների համակարգի միջոցով պատասխանատու ստորաբաժանման ղեկավարին է տրամադրում էլեկտրոնային ստորագրությամբ հաստատված պայմանագրի կամ դրա մի մասի կատարման վերաբերյալ եզրակացություն։

Գնումների PPCM համակարգում մի շարք գնման գործընթացների մասով կատարողական ակտերի վերաբերյալ հանձնման-ընդունման արձանագրություններ առկա չեն։
Առկա է անհամապատասխանություն ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման կարգի» 110-րդ կետի 1-ին ենթակետի պահանջի հետ։

ՏԿԵ նախարարության կողմից 2023 թվականի առաջին կիսամյակում ծախսերը կատարվել են 36,570,090.07 հազ. դրամ գումարի չափով և կազմել 54,946,718.83 հազ. դրամ ծրագրային ցուցանիշի ընդամենը 66.5%։
Ստորև ներկայացված է կատարողականն ըստ առանձին ծրագրերի (Աղյուսակ 1).					

Աղյուսակ 1 - Հաշվեքննության օբյեկտի ֆինանսական ցուցանիշները									 (հազ.դրամ)
	Ծրագիր
	Ծրագրի անվանում
	6 ամիսների պլան
	6 ամիսների ճշտված պլան
	Փաստ
	Փաստացի ծախս

	Ընդամենը
	45,084,419.10
	[bookmark: _Hlk147937683]54,946,718.83
	36,570,090.07
	38,473,497.75

	1001
	Տարածքային կառավարման ոլորտում քաղաքականության մշակում, ծրագրերի համակարգում և մոնիտորինգի իրականացում
	656,783.10
	1,063,535.93
	1,017,961.75
	1,096,069.05

	1015
	Սոցիալական փաթեթների ապահովում
	-
	31,890.00
	29,778.00
	35,700.00

	1019
	Սոցիալական ներդրումների և տեղական զարգացման ծրագիր
	2,331,534.80
	2,046,133.60
	617,727.46
	617,727.46

	1038
	Տարածքային կառավարման և տեղական ինքնակառավարման մարմինների ներկայացուցիչների մասնագիտական վերապատրաստում և հատուկ ուսուցում
	4,378.30
	4,378.30
	286.15
	3,984.30

	1040
	Կոշտ թափոնների կառավարում
	450,742.60
	444,461.20
	245,821.99
	245,821.99

	1049
	Ճանապարհային ցանցի բարելավում
	10,025,970.50
	18,479,458.00
	14,148,871.81
	12,867,524.13

	1073
	Ընդերքի ուսումնասիրության, օգտագործման և պահպանման ծառայություններ
	14,587.90
	14,587.90
	13,332.20
	14,007.90

	1075
	Մշակութային ժառանգության ծրագիր
	133,991.80
	133,991.80
	133,991.80
	133,991.80

	1077
	Երկաթուղային ցանցի զարգացում
	370,090.00
	427,532.40
	370,090.00
	370,090.00

	1110
	Այլընտրանքային աշխատանքային ծառայություն
	3,780.00
	4,080.00
	3,780.00
	3,780.00

	1146
	Հանրակրթության ծրագիր
	8,597,411.70
	8,597,411.70
	8,129,372.00
	10,467,901.10

	1148
	Արտադպրոցական դաստիարակության ծրագիր
	28,557.60
	28,557.60
	28,557.60
	28,557.60

	1157
	Քաղաքային զարգացում
	11,863,869.50
	13,840,219.80
	5,092,992.26
	5,850,815.37

	1167
	Էլեկտրաէներգետիկ համակարգի զարգացման ծրագիր
	-
	-
	-
	-

	1168
	Արվեստների ծրագիր
	205,679.10
	205,679.10
	205,679.10
	205,679.10

	1171
	Ռադիոակտիվ թափոնների կառավարում
	18,120.00
	18,120.00
	18,120.00
	18,120.00

	1186
	Բնագիտական նմուշների պահպանություն և ցուցադրություն
	144,767.80
	144,767.80
	144,767.80
	144,767.80

	1189
	Դպրոցների սեյսմիկ անվտանգության մակարդակի բարձրացման ծրագիր
	6,028,892.80
	5,778,892.80
	4,686,194.37
	4,686,194.37

	1192
	Կրթության որակի ապահովում
	131,275.60
	131,275.60
	54,102.00
	54,102.00

	1198
	Մշակութային և գեղագիտական դաստիարակության ծրագիր
	28,012.10
	28,012.10
	28,012.10
	28,012.10

	1205
	Սոցիալական ապահովություն
	1,000.00
	1,000.00
	194.59
	194.59

	1212
	Տարածքային զարգացում
	2,696,060.00
	2,180,922.00
	1,396,062.69
	1,396,062.69

	1232
	Էներգաարդյունավետության ծրագիր
	1,348,913.90
	1,341,811.20
	204,394.40
	204,394.40

[bookmark: _Hlk147503075]ՀՀ կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 110‑րդ կետի համաձայն՝ Էլեկտրոնային եղանակով իրականացվող գնումների դեպքում պայմանագրի կատարման արդյունքի ընդունման հետ կապված սույն բաժնով սահմանված գործողություններն իրականացվում են էլեկտրոնային գնումների համակարգի միջոցով, հաշվի առնելով հետևյալ առանձնահատկությունները`
1) պայմանագրի կամ դրա մի մասի ընդունման նպատակով պայմանագիր կնքած անձը դրանով սահմանված ժամկետում էլեկտրոնային գնումների համակարգի միջոցով պատվիրատուի ղեկավարին է տրամադրում իր կողմից հաստատված հանձնման-ընդունման արձանագրությունը: Պատվիրատուի ղեկավարը հանձնման-ընդունման արձանագրությունն ստանալուն հաջորդող աշխատանքային օրը, նույն համակարգի միջոցով տրամադրում է պատասխանատու ստորաբաժանմանը.
2) սույն կետի 1-ին ենթակետում նշված հանձնման-ընդունման արձանագրությունն ստանալուց հետո պատասխանատու ստորաբաժանման` գնման հայտը նախագծած ներկայացուցիչն էլեկտրոնային գնումների համակարգի միջոցով պատասխանատու ստորաբաժանման ղեկավարին է տրամադրում էլեկտրոնային ստորագրությամբ հաստատված պայմանագրի կամ դրա մի մասի կատարման վերաբերյալ եզրակացություն.
3) եթե պատասխանատու ստորաբաժանման` գնման հայտը նախագծած ներկայացուցչի կողմից տրվել է`
ա. դրական եզրակացություն, ապա եզրակացությունն ստանալու օրը պատասխանատու ստորաբաժանման ղեկավարն էլեկտրոնային ստորագրությամբ հաստատում և էլեկտրոնային համակարգի միջոցով պատվիրատուի ղեկավարին է ուղարկում հանձնման-ընդունման արձանագրությունը և եզրակացությունը, որոնք վերջինս 1 աշխատանքային օրվա ընթացքում համակարգի միջոցով տրամադրում է պայմանագիր կնքած անձին։
Գնումների մասին ՀՀ օրենսդրությամբ սահմանվում է, որ էլեկտրոնային գնումների դեպքում մատակարարը / կատարողը / կապալառուն կատարողականը (հանձնման-ընդունման արձանագրություն, հաշիվ ապրանքագիր) պատվիրատուին ներկայացնում է գնումների պլանավորման, պայմանագրերի կառավարման և հաշվետվողականության ենթամոդուլի (PPCM) միջոցով, իսկ պատվիրատուն նույն համակարգի միջոցով ընդունում կամ մերժում է ներկայացված կատարողականը։ Նույն դրույթները սահմանվում են նաև էլեկտրոնային եղանակով կազմակերպված գնման ընթացակարգերի արդյունքում կնքված պայմանագրերով։
Նախարարության կողմից ներկայացված պարզաբանման համաձայն. «Այն դեպքում, երբ պայմանագիրը կնքվում է մեկ տարուց ավելի ժամկետով, առկա է տեխնիկական խնդիր։ Հաջորդ տարվա պետական բյուջեի միջոցների հաշվին նախորդ տարում կնքված պայմանագիրը PPCM համակարգ կարող է մուտքագրվել միայն թղթային եղանակով, որի դեպքում մատակարարը / կատարողը / կապալառուն տեխնիկական հնարավորություն չունի կատարողականը էլեկտրոնային եղանակով ներկայացնելու։ Տվյալ դեպքում առաջանում է անհամապատասխանություն պայմանագրով սահմանված դրույթների և փաստացի առկա հնարավորությունների հետ կապված»։
Հաշվեքննության շրջանակներում ուսումնասիրվել են «հրատապ մեկ անձ» և «հրատապ բաց մրցույթ» գնման ընթացակարգերով կազմակերպված 15 գնման գործընթացներ, որոնց ընդհանուր արժեքը կազմում է 13,104,858.4 հազ. դրամ։ Դրանցից 13-ի մասով կատարվել է ընդհանուր 2,833,879.5 հազ. դրամի վճարում։ Ստորև ներկայացվում է նշված գնման գործընթացների վերաբերյալ ամփոփ տեղեկատվություն.
	Պայմանագրի համար
	Պայմա-նագրի սկիզբ
	Պայմա-նագրի ավարտ
	Ստացողի անվանում 
	Պայմանագրի գումար
	Վճարված գումար

	ՏԿԵՆ-ՀԲՄԱՇՁԲ-2022/29Շ
	30/06/23
	30/12/23
	Լեոպոլդ և ընկերներ ՍՊԸ
	1,989,000,000
	-

	ՏԿԵՆ-ՀԲՄԱՇՁԲ-2022/2Շ-2
	18/05/23
	29/12/23
	ԵՎՐՈԱՍՖԱԼՏ ՓԲԸ
	1,717,816,438
	103,068,986

	ՏԿԵՆ-ՀԲՄԱՇՁԲ-2022/32Շ-1
	30/06/23
	30/12/23
	ԵՎՐՈԱՍՖԱԼՏ ՓԲԸ
	1,626,261,732
	-

	ՏԿԵՆ-ՀԲՄԱՇՁԲ-2022/23Շ-2
	02/06/23
	30/12/23
	Լեոպոլդ և ընկերներ ՍՊԸ
	1,277,000,000
	255,400,000

	ՏԿԵՆ-ՀԲՄԱՇՁԲ-2021/24Շ
	16/06/23
	30/12/23
	Արարատ-Ճանշին ՍՊԸ
	1,162,112,951
	447,559,920

	ՏԿԵՆ-ՀԲՄԱՇՁԲ-2022/20Շ-1
	06/06/23
	30/12/23
	Լեոպոլդ և ընկերներ ՍՊԸ
	1,014,989,260
	412,000,000

	ՏԿԵՆ-ՀԲՄԱՇՁԲ-2022/16Շ
	29/06/23
	30/12/23
	«Ծովագյուղի ՃՇՇ» ՍՊԸ
	846,752,727
	384,675,272

	ՏԿԵՆ-ՀԲՄԱՇՁԲ-2021/10Շ-1
	19/06/23
	30/12/23
	ԵՎՐՈԱՍՖԱԼՏ ՓԲԸ
	666,446,481
	150,000,000

	ՏԿԵՆ-ՀԲՄԱՇՁԲ-2022/4Շ-2
	12/06/23
	29/12/23
	ԵՎՐՈԱՍՖԱԼՏ ՓԲԸ
	514,463,136
	200,000,000

	ՏԿԵՆ-ՀԲՄԱՇՁԲ-2022/33Շ-1
	13/06/23
	29/12/23
	Վեհ Իշխանասար ՍՊԸ
	461,900,000
	150,000,000

	ՃԴ-ՀԲՄԱՇՁԲ-2022Ս-10
	22/06/23
	25/12/23
	Կոտայքի ՃՇՇ ՍՊԸ
	414,955,835
	175,092,225

	ՃԴ-ՀԲՄԱՇՁԲ-2022Ս-31
	29/05/23
	25/12/23
	Լևոն երկրորդ ՍՊԸ
	379,797,699
	163,265,075

	ՃԴ-ՀԲՄԱՇՁԲ-2022Ս-24
	10/02/23
	25/12/23
	Աշոցքի ԱՏՃ ՓԲԸ
	356,318,986
	194,194,211

	ՏԿԵՆ-ՀԲՄԱՇՁԲ-2022/23Շ-1
	22/06/23
	25/12/23
	Մեղրու ՃՇՇՁ ՍՊԸ
	351,434,569
	52,715,185

	ՃԴ-ՀԲՄԱՇՁԲ-2022Ս-29
	29/05/23
	25/12/23
	Մեղրու ՃՇՇՁ ՍՊԸ
	325,608,623
	145,908,653

	Ընդամենը
	
	
	
	13,104,858,437
	2,833,879,527



Վերը նշված գնման գործընթացներից որևէ մեկի մասով գնումների PPCM համակարգում կատարողական ակտերի վերաբերյալ հանձնման-ընդունման արձանագրություններ առկա չեն։
Առկա է անհամապատասխանություն ՀՀ կառավարության 04.05.2017թ. թիվ 526-Ն որոշմամբ հաստատված «Գնումների գործընթացի կազմակերպման կարգի» 110-րդ կետի 1-ին ենթակետի պահանջի հետ:

ՀՀ հաշվեքննիչ պալատի 2023 թվականի հուլիսի 27-ի թիվ 109-Ա-2023 որոշմամբ հաստատված՝ ՀՀ տարածքային կառավարման և ենթակառուցվածքների նախարարությունում 2023 թվականի պետական բյուջեի երեք ամիսների կատարման հաշվեքննության արդյունքների վերաբերյալ ընթացիկ եզրակացության 10-րդ գլխով Հաշվեքննիչ պալատի կողմից ներկայացվել են թվով 4 առաջարկություններ, և առաջարկվել է մշակել և հաստատել միջոցառումների ծրագիր, որը կպարունակի յուրաքանչյուր միջոցառման իրականացման համար պատասխանատու ստորաբաժանում(ներ)ը և կատարման ժամանակացույցը։
Ներկայացված առաջարկություններից մեկն արդեն կատարված է, երկուսի մասով Նախարարության կողմից հաստատվել են իրականացման ենթակա միջոցառումներ և կատարման ժամանակացույց, նշանակվել են պատասխանատու ստորաբաժանումներ։ Չորրորդ առաջարկության մասով ներկայացված է հաջորդիվ։

Ստորև ներկայացվում են Հաշվեքննիչ պալատի կողմից ընթացիկ եզրակացությամբ կատարված առաջարկությունները.

Ապահովել ավտոմոբիլային ճանապարհների վրա գովազդի տեղադրման թույլտվությունների տրամադրման դիմաց գանձվող ճանապարհային հարկի՝ որպես պլանային ցուցանիշ, եկամուտների ծրագրային ցուցանիշներում ընդգրկումը։

Ի կատարումն Հաշվեքննության եզրակացությամբ օբյեկտիվորեն նշված առաջարկության՝ ի լրումն 2024 թվականի բյուջետային կանխատեսումների վերաբերյալ ցուցանիշների, ՀՀ ֆինանսների նախարարություն է ներկայացվել ՀՀ 2024 թվականի պետական բյուջեի նախագծի հիմքում դրվող բյուջետային մուտքերի, այդ թվում՝ բյուջետային եկամուտների առանձին եկամտատեսակներից և ոչ ֆինանսական ակտիվների հետ գործառնություններից մուտքերի թարմացված կանխատեսումները, որտեղ ներառված են նաև հաշվեքննությամբ արձանագրված՝ գովազդի տեղադրման համար գանձվող ճանապարհային վճարի վերաբերյալ նախնական կանխատեսումները:
ՀՀ ֆինանսների նախարարին ուղղված թիվ ԳՍ/23.1/25068-2023 գրությամբ Նախարարության կողմից ներկայացվել է 2024-2026թթ. գանձվելիք պետական տուրքի գումարների և համապատասխան քանակական տվյալների վերաբերյալ (Ձև Ե1) տվյալները, համաձայն որի՝ գովազդային վահանակներից գանձվող ճանապարհային հարկը 2024-2026 թվականների համար նախատեսվել է տարեկան 30,000.0 հազ դրամի չափով։
Գովազդային վահանակների նոր գույքագրման աշխատանքները (տեղադրված գովազդային վահանակների քատեզագրում և սահմանազատում ըստ պատկանելության, որը հնարավորություն կտա վերաբաշխել սույն հարկատեսակի համայնքային (որպես տեղական տուրք) և պետական բյուջե (որպես ճանապարհային հարկ) վճարումների համամասնությունը և կանոնակարգել համայնքային և պետական բյուջե վահանակների համար վճարվող ճանապարհային հարկերը) Նախարության կողմից նախատեսվում է ավարտել 2023 թվականի դեկտեմբերին, և սրանից հետևում է, որ 2024 թվականի համար կանխատեսված Գովազդային վահանակներից գանձվող ճանապարհային հարկի գումարի չափը վերջնական չէ և կարող է աճել։
Նախարարության կողմից ըստ հարկատեսակի համայնքային (որպես տեղական տուրք) և պետական բյուջե (որպես ճանապարհային հարկ) վճարումների սահմանազատումից հետո սույն պլանային ցուցանիշի հստակեցված արդյունքները կներառվեն որպես պետական բյուջեի եկամուտ՝ Նախարարության հետագա միջնաժամկետ ցուցանիշների մեջ:
Պատասխանատու ստորաբաժանում՝ Ավտոմոբիլային տրանսպորտի քաղաքականության, լիցենզավորման և թույլտվությունների վարչություն:
Առաջարկությունը կատարված է։

Ձեռնարկել միջոցներ՝ ավտոմոբիլային ճանապարհների վրա գովազդի տեղադրման թույլտվություն ստացած, սակայն գովազդային վահանակներ չտեղադրված դեպքերի հայտնաբերման նպատակով։
Հաշվեքննիչ պալատի կողմից 2023 թվականի երեք ամիսների հաշվեքննության եզրակացությամբ արձանագրվել է, որ Լիազոր մարմնի կողմից չտեղադրված գովազդային վահանակների թույլտվություններն ուժը կորցրած չեն ճանաչվել: Նշվածի արդյունքում առկա է իրավիճակ, երբ գովազդային վահանակների տեղադրման դիմաց ճանապարհային հարկեր չեն վճարվել և համայնքային բյուջե տրամադրված տարածքների դիմաց վարձավճարներ չեն գանձվել: Նշված թույլտվությունները տրամադրվել են անժամկետ և Լիազոր մարմինը ներկայումս ուսումնասիրում է սույն թույլտվությունները ուժը կորցրած ճանաչելու հնարավոր գործընթաց նախաձեռնելու իրավական հիմքերը:
ՀՀ կառավարության 2006 թվականի հունվարի 19-ի N 765-Ն որոշման 1-ին կետով հաստատված կարգի 8.4 կետի համաձայն՝ լիազոր մարմնի թույլտվությունը համարվում է ուժը կորցրած, եթե դիմողը գովազդային վահանակի տեղադրման թույլտվությունը ստանալուց հետո 6 ամսվա ընթացքում չի տեղադրում գովազդային վահանակը, կամ դիմողը գովազդային վահանակը տեղադրելուց հետո 3 ամսվա ընթացքում չի դիմում տեխնիկական պայմանների համապատասխանության ակտ ստանալու համար։
Նույն կարգի 8.1 կետի համաձայն՝ գովազդային վահանակի տեղադրման համար լիազոր մարմնի կողմից տրված տեխնիկական պայմանների համապատասխանության դեպքում գովազդային վահանակի տեղադրման թույլտվությունը տրամադրվում է հինգ տարի ժամկետով՝ ամեն անգամ մեկ տարով երկարաձգելու հնարավորությամբ։ Թույլտվությունն ուժի մեջ է մտնում լիազոր մարմնի կողմից գովազդային վահանակի տեխնիկական պայմաններին համապատասխանության ակտ տրամադրելուն հաջորդող օրվանից:
Սույն իրավական կարգավորումները ուժի մեջ է մտել 2021 թվականի սեպտեմբերի 30-ին և չի վերաբերում մինչ կարգավորումն ուժի մեջ մտնելը գովազդային վահանակների տեղադրման համար տրամադրված թույլտվություններին: Նախարարությունը տիրապետում է մինչև 2021 թվականի սեպտեմբերի 30-ը Հայաստանի Հանրապետության ընդհանուր օգտագործման միջպետական, հանրապետական նշանակության պետական ավտոմոբիլային ճանապարհներին գովազդային վահանակների տեղադրման թույլտվություն ստացած, սակայն չտեղադրված գովազդային վահանակների վերաբերյալ տեղեկատվությանը:
Միջոցառումների ծրագիր՝ 
· Գույքագրել և ամբողջականացնել Հայաստանի Հանրապետության ընդհանուր օգտագործման միջպետական, հանրապետական նշանակության պետական ավտոմոբիլային ճանապարհներին գովազդային վահանակների տեղադրման թույլտվություն ստացած, սակայն չտեղադրված գովազդային վահանակները.
· Նախարարության Իրավաբանական վարչության հետ քննարկել վերը նշված թույլտվություններն ուժը կորցրած ճանաչելու հնարավոր գործընթաց նախաձեռնելու իրավական հիմքերը և օրենսդրությամբ թույլատրելի գործիքակազմը.
Պատասխանատու ստորաբաժանում՝ Ավտոմոբիլային տրանսպորտի քաղաքականության, լիցենզավորման և թույլտվությունների վարչություն:
Ժամկետ՝ 2023 թվականի դեկտեմբեր:

Ձեռնարկել միջոցներ՝ 01.04.2023թ. դրությամբ պետական ավտոմոբիլային ճանապարհներին գովազդային վահանակ տեղադրելու թույլտվությունների տրամադրման մասով առկա 3,528.9 հազ. դրամ ապառքների գանձման ուղղությամբ։

Միջոցառումների ծրագիր՝ 
· Գույքագրել և ամբողջականացնել Հայաստանի Հանրապետության ընդհանուր օգտագործման միջպետական, հանրապետական նշանակության պետական ավտոմոբիլային ճանապարհներին գովազդային վահանակների տեղադրման համար ճանապարհային հարկի ապառքները,
· գովազդակիրներին տեղեկացնել պետական բյուջեի նկատմամբ ճանապարհային հարկի վճարման պարտավորությունների և չափի մասին՝ տրամադրելով հարկային պարտավորությունների կատարման իրատեսական ժամկետներ,
· տրամադրված ժամկետների ավարտից հետո օրենսդրությամբ թույլատրելի գործիքակազմի կիրառմամբ ապահովել չվճարված ճանապարհային հարկերի գանձումը։
Պատասխանատու ստորաբաժանում՝ Ավտոմոբիլային տրանսպորտի քաղաքականության, լիցենզավորման և թույլտվությունների և իրավաբանական վարչություններ:
Ժամկետ՝ 2023 թվականի դեկտեմբեր:

01.07.2023թ. դրությամբ պետական ավտոմոբիլային ճանապարհներին գովազդային վահանակ տեղադրելու թույլտվությունների տրամադրման մասով ապառքները ավելացել են և կազմել 7,187.1 հազ. դրամ։

Ձեռնարկել միջոցներ՝ «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման» համակարգի տեղակայումը Նախարարությանը պատկանող սերվերում ապահովելու ուղղությամբ։

Նախարարությունում ներկայումս առկա սերվերի հզորությունը չի բավարարում «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգ»-ի տեղակայման և գործարկման համար։ Գործող սերվերով իրականացվում է նախարարության ընթացիկ գործունեությանն առնչվող ծրագրային ապահովումը։ Սերվերի վրա այլ ծրագրային համակարգերի տեղակայման դեպքում կխաթարվի սերվերի անխափան աշխատանքը։
Նախարարությունը նախատեսում է ձեռք բերել մի քանի այլ ծրագրային համակարգեր, որոնց համար ՀՀ պետական բյուջեով նախատեսված են գումարներ։ Նշված ծրագրային համակարգերի գնման գործընթացի արդյունքում գումար տնտեսվելու դեպքում նախատեսվում է ձեռք բերել առանձին բավարար հզորություն ունեցող սերվեր, որի վրա կտեղակայվեն նախարարության կողմից ստեղծվող ծրագրային համակարգերը, այդ թվում՝ «Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգ»-ը։
Ի լրումն, Նախարարության ԳՍ/23.1/31141-2023 գրության համաձայն՝ նախնական հաշվարկներով սերվերի գնումը հնարավոր է իրականացել 2023թ․ 4-րդ եռամսյակում։ Անհնարինության դեպքում, քննարկվում է նաև այլ տարբերակ՝ նշած համակարգը ԷԿԵՆԳ-ի սերվերի վրա տեղափոխելու համար։

Հաշվեքննության եզրակացության հետհսկողական արդյունքների վերաբերյալ տաքսի ծառայություն մատուցողների և Նախարարության միջև հաշվետվողականության մեխանիզմների ներդրման, ոլորտի կարգավորման արդյունավետության բարձրացման, ինչպես նաև Ռեեստրի և ծրագրային կարգավորման առկա խնդիրների լուծման նպատակով Էլեկտրոնային կառավարման ենթակառուցվածքների ներդրման գրասենյակի (ԷԿԵՆԳ) հետ 2023 թվականի հուլիս ամսին գործարկվել է ՀՀ պետական և համայնքային ծառայությունների (լիցենզիաների և թույլտվությունների) միասնական էլեկտրոնային համակարգը (այսուհետ՝ Համակարգ), որտեղ ներառված են մարդատար-տաքսի ավտոմոբիլներով ուղևորափոխադրումների կազմակերպման լիցենզիաների վերաբերյալ տվյալները: Համակարգը ապահովում է Կառավարության փոխգործելիության հարթակի միջոցով փոխկապակցվել և տվյալներ փոխանակել այլ էլեկտրոնային համակարգերի հետ։

Մարդատար-տաքսի ավտոմոբիլներով ուղևորափոխադրումների ոլորտի փաստացի իրավիճակի վերաբերյալ հաշվեքննողի կողմից արձանագրվել է, որ օդանավակայանի տաքսի ծառայության ոլորտում սահմանված կարգով լիցենզիա չի տրամադրվել։
2023 թվականի օգոստոսի 1-ին Նախարարության կողմից «ԼԻՄԻՏԼԵՍՍ» սահմանափակ պատասխանատվությամբ ընկերությանը տրամադրել անհատ ձեռնարկատերերի և կազմակերպությունների կողմից օդանավակայանի տաքսի ծառայության կազմակերպման լիցենզիա և ներդիրներ՝ N 00001-ից մինչև N 00010-ը ներառյալ: Սույն լիցենզիայի տրամադրման գործընթացը շարունակական է, և համապատասխան թեթև մարդատար ավտոմոբիլների առկայության դեպքում Նախարարությունը շահագրգռված է օդանավակայանում ուղևորների բարձրակարգ սպասարկումը ապահովող տրանսպորտային միջոցների հետագա համալրմամբ:

Լիցենզավորված ֆիզիկական անձանց և կազմակերպությունների նկատմամբ լիցենզավորման ենթակա գործունեության իրականացման ընթացքում լիցենզավորման պայմանների և պահանջների պահպանման նկատմամբ հետագա վերահսկողությունը վերապահված է տեսչական մարմիններին: 
Հաշվեքննողի կողմից ընթացիկ եզրակացությամբ ներկայացված առաջարկության հիման վրա Նախարարությունը 2023 թվականի սեպտեմբեր-հոկտեմբեր ամիսներին նախատեսում է ՀՀ ոստիկանության հետ քննարկումներ՝ էլեկտրոնային համակարգերի միջոցով տեղեկատվության փոխանակման, մասնավորապես՝ լիցենզավորման համար ներկայացված փաստաթղթերի հետագա վավերականության մշտադիտարկումը ապահովելու հնարավորությունների ապահովման տեսանկյունից։
Հաշվեքննողի կողմից ընթացիկ եզրակացությամբ ներկայացված առաջարկության հիման վրա Նախարարությունը 2023 թվականի սեպտեմբեր-հոկտեմբեր ամիսներին նախատեսում է ՀՀ պետական եկամուտների կոմիտեի հետ քննարկումներ՝ էլեկտրոնային համակարգերի միջոցով լրացուցիչ տեղեկատվության փոխանակման, մասնավորապես՝ ոլորտում տաքսի ավտոմոբիլներով ուղևորափոխադրում իրականացնող չլիցենզավորված սուբյեկտների հայտնաբերման և գործունեության իրավական դաշտ տեղափոխման համար: Ինչպես նաև լիցենզավորման ենթակա գործունեության իրականացման ընթացքում վարորդ ֆիզիկական անձանց և ուղևորափոխադրումներում ներգրավված տրանսպորտային միջոցների հետ հանգամանքների փոփոխության վերաբերյալ տեղեկատվությունը լիցենզավորող մարմնին առցանց փոխանցման ապահովման հնարավորությունների և էլեկտրոնային համակարգերի միջոցով անհրաժեշտ տեղեկատվության փոխանակման, մասնավորապես՝ լիցենզավորման համար ներկայացված փաստաթղթերի հետագա վավերականության նկատմամբ մշտադիտարկման հնարավորությունների ապահովման տեսանկյունից:
 Միաժամանակ՝ լիցենզավորման գործընթացին որպես աջակցող գործիքակազմ՝ Երևանի քաղաքապետարանի հետ քննարկել Լիցենզավորված կազմակերպությունների և ֆիզիկական անձանց հաշվառման էլեկտրոնային համակարգի և տաքսի կայանատեղերի վերահսկողական համակարգի համատեղելիությունը՝ նշված կայանատեղերը բացառապես լիցենզիայի ներդիրներ ունեցող թեթև մարդատար ավտոմոբիլների կողմից օգտագործվելու խնդիրը կանոնակարգելու նպատակով:

Հաշվեքննողի կողմից ընթացիկ եզրակացությամբ ներկայացված առաջարկության հիման վրա Նախարարությունը նախապատրաստում է նոր տեխնիկական առաջադրանք՝ 2023-24թթ. ընթացքում տրանսպորտային միջոցների տեխնիկական զննության էլեկտրոնային ռեեստրի ձեռքբերման գործընթաց իրականացնելու նպատակով: Հաշվեքննության արդյունքների վերաբերյալ եզրակացությամբ նշված՝ ճանապարհային երթևեկության անվտանգության ապահովման վերաբերյալ հաշվեքննողի կողմից արձանագրված դիտողությունները ամբողջովին ներառվելու են նոր պատվիրվող տրանսպորտային միջոցների տեխնիկական զննության էլեկտրոնային ռեեստրի տեխնիկական առաջադրանքի բաղադրիչներում։
Ներկայումս գործող՝ inspect.am էլեկտրոնային հարթակը, որը պարունակում է տեխնիկական զննության տվյալները և որին հասանելիություն տրամադրված է նաև Նախարարությանը, մասնավոր է, ստեղծված՝ 2008-2009թթ., հեղինակային իրավունքը պատկանում Բիգտեխլայն ՍՊԸ-ին և տեխնիկապես չի ապահովում Նախարարության ակնկալվող չափորոշիչները և անձնական տվյալների պահպանության հնարավորությունները:

ՀԲ-ի Կենսական նշանակության ճանապարհային ցանցի բարելավման և լրացուցիչ ֆինանսավորում ծրագրի շրջանակում միջպետական և հանրապետական նշանակության ճանապարհների վրա կատարված կապիտալ ծախսումների վերաբերյալ ՏԿԵՆ-ի կողմից ՃԴ հիմնադրամից պահանջել ներկայացնել հաշվետվություն՝ հաշվեկշռային արժեքին ավելացնելու նպատակով:
Համաշխարհային բանկի «Կենսական նշանակության ճանապարհային ցանցի բարելավման ծրագրի» ծրագրի (այսուհետև՝ Ծրագիր) շրջանակներում վերականգնված և շահագործման հանձնված ճանապարհների հաշվեկշռային արժեքների վերանայման նպատակով՝ «Ճանապարհային դեպարտամենտ» հիմնադրամը նախաձեռնել է Ծրագրի շրջանակներում կատարված կապիտալ ծախսումների վերաբերյալ տվյալները ՀՀ ՏԿԵՆ-ին փոխանցելու գործընթաց։ Մասնավորապես՝ ՀՀ ՏԿԵՆ-ին են փոխանցվել «Կենսական նշանակության ճանապարհային ցանցի բարելավման ծրագրի երկրորդ լրացուցիչ» ֆինանսավորում ծրագրի շրջանակներում 2020 – 2022թթ․ վերականգնված և շահագործման հանձնված ճանապարհների ցանկը, ավարտական կատարողական ակտերը և ՀՀ կառավարության 19.03.2015թ․ թիվ 596-Ն որոշման պահանջների համաձայն՝ շինարարական օբյեկտները շահագործման ընդունող հանձնաժողովների ակտերը:
Այնուհետ, «Ճանապարհային դեպարտամենտ» հիմնադրամը Նախարարությանն է փոխանցել նաև «Կենսական նշանակության ճանապարհային ցանցի բարելավման ծրագրի երկրորդ լրացուցիչ» ֆինանսավորում ծրագրի շրջանակներում 2022թ․ վերականգնված և 2023թ․ շահագործման հանձնված ևս երկու հանրապետական նշանակության ճանապարհների վերաբերյալ տվյալները։ Այնուհետ, հիմնադրամի կողմից 14.07.2023 թվականի թիվ 01/04/1990-2023 գրությամբ Նախարարությանն է տրամադրվել նաև հետևյալ տեղեկատվությունը.
· «Կենսական նշանակության ճանապարհային ցանցի բարելավման ծրագրի լրացուցիչ ֆինանսավորում» (1-ին, 2-րդ և 3-րդ տարիներ) ծրագրի (այսուհետ՝ Ծրագիր) շրջանակներում 2017-2020թթ. վերականգնված և շահագործման հանձնված ևս 29 միջպետական, հանրապետական և տեղական նշանակության ավտոմոբիլային ճանապարհների վերաբերյալ տվյալները, ավարտական կատարողական ակտերը և ՀՀ կառավարության 2015 թվականի մարտի 19-ի թիվ 596-Ն որոշման պահանջների համաձայն՝ շինարարական օբյեկտները շահագործման ընդունող հանձնաժողովների ակտերը:
Ծրագրի շրջանակներում վերականգնված և շահագործման հանձնված մնացած ճանապարհների կապիտալ ծախսումների վերաբերյալ տվյալների փոխանցումը Նախարարությանը շարունակվում է։ Մասնավորապես՝ «Ճանապարհային դեպարտամենտ» հիմնադրամում կատարվում են Ծրագրի 2013-2017թթ․ վերականգնված ճանապարհների արխիվացված ավարտական փաստաթղթերի և պայմանագրային տվյալների գույքագրման և հավաքագրման աշխատանքներ, ինչի ավարտից հետո համապատասխան տեղեկատվությունը կներկայացվի Նախարարությանը։

ՀՀ տարածքային զարգացման և ենթակառուցվածքների նախարարությանը.
1. Գույքագրել ՀՀ ընդհանուր օգտագործման միջպետական, հանրապետական նշանակության պետական ավտոմոբիլային ճանապարհներին գովազդային վահանակների տեղադրման թույլտվություն ստացած, սակայն չտեղադրված գովազդային վահանակները։ Քննարկել վերը նշված թույլտվություններն ուժը կորցրած ճանաչելու հնարավոր գործընթաց նախաձեռնելու իրավական հիմքերը։
2. Ձեռնարկել միջոցներ՝ 01.07.2023թ. դրությամբ առկա 7,187.1 հազ. դրամ ապառքների գանձման ուղղությամբ։
3. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանում(ներ)ը և միջոցառման կատարման ժամանակացույցը։

